
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৪
দারোগার দপ্তর, ১৬২ সংখ্যা ।




হইয়াছে, আমরাও তৎক্ষণাৎ ইহার সংবাদ পাইয়া এখানে আসিয়া কোনমতেই ইহার কিনারা করিতে পারিতেছি না। সেইজন্য আপনাকে উপস্থিত হইবার জন্য অনুরোধ করিয়াছিলাম। যাহা হউক, আপনি সৌভাগ্যক্রমে শীঘ্রই আসিয়া উপস্থিত হইয়াছেন। এক্ষণে অনুগ্রহ করিয়া ইহার জ্ঞান্তে মনোযোগী হউন। আমরা যথাসাধ্য আপনার সাহায্য করিতেছি।”

 আমি জিজ্ঞাসা করিলাম, “লাস এক্ষণে কোথায়? আমি কি তাহা একবার দেখিতে পাইব?

 অমনই কর্ম্মচারী আমাকে লইয়া, সেই বাটীর দ্বিতলস্থ ভিতরবাটীর এক কক্ষে উপস্থিত করিলেন। বলিলেন—“ঐ দেখুন, হতব্যক্তি ঐ শয্যায় উপর পড়িয়া রহিয়াছে। উহার শরীর হইতে রক্ত নির্গত হইবার কোন চিহ্ন দেখিতে পাই নাই। বিষপ্রয়োগে মৃত্যুরও কোন চিহ্ন নাই। আরও দেখুন, হত ব্যক্তির মুখ ভঙ্গিমার কোন বৈলক্ষণ্য নাই, যেন অকাতরে নিদ্রা যাইতেছে রলিয়া বোধ হয়।”

 আমি বলিলাম,—“এইস্থানে এইরূপেই কি হত হইয়াছে, বা অন্য কোন স্থানে হত হইবার পর, কেহ এইখানে এই লাস আনিয়াছে?”

 কর্মচারী বলিলেন,—“অন্য কোন স্থানে হত্যা-বাপার সম্পন্ন হয় নাই। এইখানে এইরূপেই ত হইয়াছে।”

 আমি বলিলাম-আপনারা যতদুর তদারক করিয়াছেন, তাহাতে এ পর্যন্ত খুনী ব্যক্তির কোন সন্ধান পাইয়াছেন?”

 কর্ম্মচারী। আমরা এখানকার সকলকে নানা প্রকারে জিজ্ঞাসা করিয়াছি; তাহাদের বিশ্বাস যে, হত ব্যক্তির শীঘ্রই

				 এই পাতা শেষ সম্পাদিত হয়েছে ০৬:৪৪টার সময়, ৫ ফেব্রুয়ারি ২০২২ তারিখে।

